
Annotatsiya: Mazkur maqola psixik kasalliklar haqida tushuncha, psixoz qanday 

Аннотация: Данная статья посвящена изучению понятия психических 

заболеваний, причины возникновения психоза, диагностике, лечебным 

мероприятиям и осложнениям этого заболевания. 

Psixik kasalliklar-bosh miya faoliyatining buzulishidan kelib chiqadigan 

kasalliklar ruhiy faoliyatning funksional o’zgarishidan to uning butunlay 

buzulishigacha bo’lgan holatlar. Psixik kasalliklarda bemor voqelikni to’g’ri idrok 

etolmaydi, shu jihatdan psixik kasalliklar ichki kasalliklardan farq qiladi. Psixik 

kasalliklarning sabablari xilma-xil, bular orasida irsiy omil asosiy o’rin tutadi. 

Masalan: Oligofreniya, psixopatiya, manikial –depressiv psixioz, epilepsiya va 

shizofreniyaning kelib chiqishida kishining nasl- nasabi muhim rol o’ynaydi. Psixik 

kasalliklarning paydo bo’lishi va avj olishiga infeksion kasalliklar, bosh miyaning 

shikastlanishi, intoksikatsiya, ruhiy iztiroblar ham sabab bo’lishi mumkin. Psixik 

kasalliklarning vujudga kelishida kasallikka sabab bo’ladigan omillardan tashqari 

,kishining o’ziga xos xususiyatlari , uning ilgari boshidan kechirgan kasalliklari 

(masalan,miya shikastlanishi,alkagoldan zaharlanish, ichki a’zolar kasalliklari, naslida 

ruhiy  kasallik borligi va boshqalar ham ahamiyatga ega. Psixoz-ruhiy holatni haqiqiy 

va haqiqiy bo’lmagan narsalar o’rtasidagi chalkashliklarni o’z ichiga oladi. Psixoz 

insonning beshta hissiyotiga xulq –atvoriga va hissiyotlariga ta’sir qilishi mumkin. 

Psixoz davrida ong haqiqat bilan aloqani yo’qotadi. Biror kishi nafaqat o’zlari, balki 

atrofdagilar uchun ham chalkash va qo’rqinchi bo’lgan voqealarni boshdan kechirishi 

mumkin. Psixoz odatda odamning genetikasi va hayotiy tajribasining kombinatsiyasi 

natijasida yuzaga keladi. Stressli hodisalar ,moddalarni iste’mol qilish yoki hatto 

jismoniy holat (demensiya ,Parkinson va boshqalar) ba’zi odamlarda psixozni keltirib 

chiqarishi mumkin. Psixozning yana bir sababi giyohvand moddalar va spirtli 

ichimliklarni iste’mol qilishdan kelib chiqadi. Ushbu holat gallyutsinatsiyalar va 

aldanishlar kabi alomatlarni keltirib chiqaradi. Ko’pgina hollarda ushbu alomatlarning  

tajribasi qisqa muddatli bo’lib, faqat bir necha soat yoki kun davom etadi. Kamdan 

kam hollarda, preparatni og’ir va uzoq muddat iste’mol qilish ,tanadan chiqib 

ketganidan  ancha vaqt o’tgach bir necha oy yoki yil davom etadigan psixozni keltirib 

chiqarilishi mumkin. Psixoz atamasini birinchi marta 1841 –yilda Karl Fridrix Kanstatt 

tomonidan, so’ngra yana 1845 yilda Ernst von Feuchtersleben tomonidan kiritilgan . 

1846 yilda Karl Fridrix Flemming jismoniy kelib chiqishi haqida shunday yozgan 

“Ruhiy kasallik yoki psixoz hissiy organ vositachiligida ruhda ildiz otadi .Ruhiy 

kasalliklarning keyingi sababi tana a’zolarining kasalligidir” deb yozgan. Lekin tarixiy 

rivojlanishda psixiatr Emil Kraepelinga borib taqaladigan triadik tizim butun psixiatrik 

kasalliklar tasnifida ustunlik qildi .Triadik tizim psixozlarni organik (jismoniy jihatdan 

oqlanishi mumkin bo’lgan) va endogen (jismoniy jihatdan oqlanmaydigan ) 

psixozlarga ajratadi. Ikkala olimning fikri ikki xil bo’ldi ya’ni Flemming bu kasallik 

ruhda sodir bo’ladi degan fikrni Kraepelin jismoniy jihatdan kelib chiqadi degan fikrni 

aytishdi. Bu kasallikka qo’yiladigan diagnostika bosh miya magnit-rezonans 

tomografiyasi ,Bosh miya rentgenografiyasi,elektroensefalografiyasi. Davollash 

usulari Antidepressantlar, Trankvilizatorlar, Tinchlantiruvchi vositalar, Psixoterapiya 

usuli va neyroleptiklar yordamida davolanadi. Asoratlari o’z vaqtida davolanmasa 

suitsidal holatlar bilan yakun topishi mumkin. Profilaktikasi: Psixoterapevt bilan 

doimo ko’rikda bo’lish ,psixika  buzulishiga olib keluvchi kasalliklarni o’z vaqtida 

davolash ,Uyqu rejimini boshqarish kerak bo’ladi. Xulosa qilib aytganda psixologik 

kasalliklarga uchrashdan saqlanish kerak. Ko’p asabiylashish,uyqu vaqtning kamroq 

bo’lishiga yo’l qo’ymaslik, psixatrop moddalar qabul qilmaslik, alkogol, narkotik 

moddalarni qabul qilmaslik kerak. Har bir odam o’z sog’lig’iga be e’tibor bo’lmasligi 

kerak. Sog’ tanda sog’lom aql. 

